
				এই পাতাটির মুদ্রণ সংশোধন করা প্রয়োজন। 
একবিংশ অধ্যায়
হাইড্রওটী উত্তীর্ণ হওন
নদী উত্তীর্ণ হইলে যে সকল সৈন্য রসদ সংগ্রহে নিযুক্ত ছিল, তাহাদিগের নদী উত্তীর্ণ হইবার ব্যবস্থার জন্য আলেকজান্দার কৈনসকে ঐস্তানে অপেক্ষা করিতে আদেশ প্ৰদান করিলেন। তিনি পোরসকে সুদক্ষ ভারতীয় সৈন্য নিৰ্বাচিত ও র্তাহার সমস্ত হস্তি-সৈন্য সংগ্ৰহ করিয়া তাঙ্কার সহিত পুনৰ্ম্মিলিত হইবার জন্য রাজধানীতে প্রেরণ করিলেন। তিনি লঘুবন্মাবৃত সৈন্যসহ অন্য পোরসকে আক্রমণার্থ অভিলাষ করিলেন । ইতোমধ্যে তিনি অবগত হইলেন যে, এই শেষোক্ত পোৱস নিজ রাজ্য পরিত্যাগ করিয়া পলায়ন করিয়াছেন। যতদিন প্রথমোক্ত পোরস ও আলেকজান্দারের সহিত বিবাদ চলিতেছিল, ততদিন এই দুষ্ট পোরস, অপর পোরসের প্রতি বিদ্বেষবশতঃ আলেকজান্দারকে সাহায্য করিতে উদ্যত ছিলেন। সুতরাং, আলোকজান্দার পোরসকে স্বাধীনতা ও সঙ্গে সঙ্গে রাজ্যপ্ৰদান করিয়াছেন জানিয়া এই দুষ্ট পোরস ভীত হইয়া স্বরাজ্য হইতে পলায়ন করিয়াছিলেন।
আলেকজান্দার এই দুষ্ট পোরসের পশ্চাদ্ধাবন কালে আকিসাইনের তুল্য প্রশস্ত কিন্তু তদপেক্ষা স্বল্পবেগবতী হাইড়াওটস নদীও উত্তীর্ণ হইয়াছিলেন। যাহাতে ক্রাটেরস ও কৈনস রসদ সংগ্ৰহকালে সহজেই তাহার সহিত যোগদান করিতে পারেন, সেইজন্য যেসকল জনপদ। তিনি করায়ত্ত করিয়াছিলেন, সেই সকল জনপদেই উপযুক্তস্থানে তিনি সৈন্যস্থাপন করিয়াছিলেন। তিনি হিফেষ্টায়নের অধীনে দুই দল পদাতিক,

	        এই পাতাটি অন্য কোনো ভাষায় উপলব্ধ নয়।

